
Տ Ե Ղ Ե Կ Ա Ն Ք - Հ Ի Մ Ն Ա Վ Ո Ր Ո Ւ Մ
Հայաստանի Հանրապետության 2017 թվականի պետական բյուջեում և Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման  նախագծի վերաբերյալ

1. Անհրաժեշտությունը`  պայմանավորված է Ճանապարհային ոստիկանության (այսուհետ` ՃՈ) ընթացիկ տարվա արտաբյուջետային միջոցների մուտքերի ծրագրային ցուցանիշի ճշտման և  առանձին ծախսերի գծով լրացուցիչ անհրաժեշտ  հատկացումներ նախատեսելու հանգամանքով: 

2. Ընթացիկ իրավիճակը և խնդիրները.


ՀՀ կառավարության 2017 թվականի ապրիլի 27-ի թիվ 443-Ն որոշմամբ ընթացիկ տարվա  ՃՈ  արտաբյուջետային միջոցների մուտքերի ծրագրային ցուցանիշը սահմանել է  13,351.0 մլն. դրամի չափով, որից՝ 


1) Ծառայությունների մատուցումից մուտքերը՝ 2,450.0 մլն. դրամ,


2) Իրավախախտումների համար կիրառվող պատժամիջոցներից մուտքերը՝ 10,900.0 մլն. դրամ, այդ թվում՝


ա) տեսանկարահանող սարքերով (երթևեկության կանոնների նկատմամբ վերահսկողության ավտոմատ համակարգերով) արձանագրվող խախտումներից  տուգանքների գծով մուտքերը՝ 8,450.0 մլն. դրամ,


բ) ճանապարհապարեկանին ծառայության արձանագրությունների գծով մուտքերը՝ 2,450.0 մլն. դրամ, 

3) Օրենքով և այլ իրավական ակտերով սահմանված պետական բյուջե մուտքագրվող այլ եկամուտները՝ 1.0 մլն. դրամ:

ՀՀ կառավարության 2017 թվականի հունիսի 23-ի թիվ  750-Ն որոշմամբ ՃՈ արտաբյուջետային ֆոնդի միջոցներից, եկամուտների նվազեցման եղանակով 3,000,0 մլն. դրամը փոխանցվել է  ՀՀ պետական բյուջե`  որպես  «Այլ եկամուտներ»:

Այժմ վերոգրյալի, ինչպես նաև ընթացիկ տարվա 9 ամսում փաստացի մուտքագրված գումարների հիման վրա տարեկան մուտքերի ծրագրային ցուցանիշը  նախատեսվում է  ճշտել և սահմանել 11,051.0 մլն. դրամի  չափով:  Ըստ այդմ.  
1) Ծառայությունների մատուցումից մուտքերը նախատեսվում է ավելացնել  673.0 մլն. դրամի չափով՝ տարեսկզբին հաստատված 2,450.0 մլն. դրամի փոխարեն սահմանելով 3,123.0 մլն. դրամ։ Այսպես, 2017թ,-ի 9 ամսում փաստացի մուտքագրվել է  2,314.6 մլն դրամ, որը նույն ժամանակահատվածի ծրագրային՝ 1,846.4 մլն.դրամը արդեն իսկ գերազանցում է 468.2 մլն դրամի չափով կամ 25.4%-ով։ Նկատի ունենալով նաև նախորդ՝ 2015-2016թթ.-ի տվյալ մուտքերի 4-րդ եռամսյակի կատարման համամասնությունները, տարեկան մուտքերը կկազմեն առնվազն 3,123.0 մլն. դրամ կամ ծրագրային ցուցանիշից 27.5 %-ով ավելի:   
2) ՃՊԾ արձանագրություններից կանխատեսվող մուտքերը  նախատեսվում է  նվազեցնել 273.0 մլն. դրամի չափով՝ 2,450.0  մլն. դրամի փոխարեն սահմանելով 2,177.0 մլն. դրամ։ 2017թ,-ի 9 ամսվա փաստացի  մուտքերը  թերակատարվել է  231.3 մլն դրամով կամ 14.3%-ով, հիմնականում պայմանավորված  ՙՙՎարչական իրավախախտումների մասինՙՙ ՀՀ օրենսգրքի 2016թ.-ի հունվարի 11-ից ուժի մեջ մտած փոփոխություններով, որով որոշակի իրավախախտումներ որակավորվել են նվազ նշանակության: Դրանց վերաբերյալ վարչական իրավախախտումներով արձանագրություններ չեն կազմվում, իսկ մի շարք խախտումների վերաբերյալ կազմված արձանագրությունները՝ իրավախախտումը 24 ժամվա ընթացքում վերացնելու դեպքում բեկանվում են: 2017թ.-ի ինն ամիսների ընթացքում լուսաթափանցելիության կանոնների խախտումներով կազմվել է 7216 արձանագրություն, որից 5879-ը՝ 24 ժամվա ընթացքում խախտումը վերացնելու հանգամանքով բեկանվել է, ինչը թերակատարման հիմնական պատճառ է հանդիսացել: Բեկանված որոշումներով նշանակաված տուգանքների ընդհանուր գումարը կազմում է 176.4 մլն դրամ: 
Առանց ԱՊՊԱ պայմանագրի տրանսպորտային միջոցներ վարելու վերաբերյալ կազմված 180 արձանագրություններով կայացված որոշումները բեկանվել են՝ վարորդների կողմից ԱՊՊԱ պայմանագրերը ներկայացնելու հանգամանքով: Դրանցով նշանակված տուգանքների ընդհանուր գումարը կազմում է 18.0 մլն դրամ: Ընդամենը վերը նշված իրավախախտումներով նշանակված, սակայն հետագայում բեկանված տուգանքների ընդհանուր գումարը կազմել է 194.4 մլն դրամ:

Մուտքերի նվազումը պայմանավորված է նաև սահմանված ժամկետում չմուծված տուգանքի գումարին տույժ չկիրառելու հանգամանքով:
3) Տեսանկարահանող սարքերով  (երթևեկության կանոնների նկատմամբ վերահսկողության ավտոմատ համակարգերով) արձանագրվող խախտումների գծով  տուգանքներից մուտքերը`  նախատեսվում է ավելացնել 300.0 մլն. դրամի չափով՝ 8,450.0 մլն. դրամի փոխարեն սահմանելով 8,750.0 մլն. դրամ։ Ընթացիկ տարվա  9 ամսում  փաստացի մուտքագրվել է  6,251.8 մլն դրամ, որը նույն ժամանակահատվածի ծրագրային՝ 5,768.5 մլն դրամ ցուցանիշը գերազանցում է 483.3 մլն. դրամի չափով կամ  8.4 %-ով: Այդուհանդերձ մինչև տարեվերջ տվյալ մուտքերի գերակատարումը հաշվարվում է շուրջ 300.0 մլն. դրամի կամ 3.55 %-ի սահմաններում  նկատի ունենալով աշնան և ձմռան ամիսներին արագության սահմանված չափերի պահպանման բարելավումը, ճանապարհային գծանշումների տեսանելիությանն առնչվող խնդիրները և այլն:
Այսպիսով, տարեկան կանխատեսվող մուտքերի հանրագումարը կազմում է 14,051.0 մլն. դրամ, տարեսկզբի՝ 13,351.0 մլն. դրամ ծրագրային ցուցանիշից 700.0 մլն. դրամով, 5.2 %-ով ավելի: Միաժամանակ նկատի ունենալով ՀՀ կառավարության 23.06.2017թ.-ի N 750-Ն որոշմամբ ՃՈ եկամուտների 3,000.0 մլն. դրամ նվազեցումը տվյալ նախագծով մուտքերի ճշված ցուցանիշը կազմում է 11,051.0 մլն. դրամ:  

ՃՈ արտաբյուջետային միջոցների մուտքերի վերոգրյալ  ավելացումները  նախատեսվում է  նպատակաուղղել հետևյալ լրացուցիչ ծախսերի կատարմանը.

Կապի ծառայություններ (4214) հոդված՝ 102.1 մլն. դրամ: Նախատեսվում է ուղղել փոստային ծառայությունների ձեռքբերման լրացուցիչ ծախսերի ֆինանսավորմանը:  Այդ նպատակով 2017թ.-ին նախատեսվել է  524.0 մլն. դրամ, որից  48.3 մլն. դրամը (134378 առաքանի)՝ 2016թ.-ի դեկտեմբեր ամսվա պարտավորության կատարման, իսկ 475.7 մլն. դրամը  (1339223 առաքանի)՝ 2017թ.-ի 11 ամսվա համար: «Հայփոստ» ընկերությունը 01.10.2017թ.-ի դրությամբ արդեն իսկ առաքել է 1315736 նամականի՝ 462.1 մլն. դրամ ընդհանուր գումարով: Մնացորդը կազմում է 13.5 մլն. դրամ կամ 38615 առաքանի, որը բավարար չէ  ընթացիկ տարվա հոկտեմբեր - նոյեմբեր ամիսների շուրջ  292000 առաքանու գծով պարտավորություննը կատարելու համար:  Նշված ծառայությունը նախատեսվում է  ձեռք բերել <<ՄԱ>> գնման ձևով՝ հիմք ընդունելով ՀՀ կառավարության 2017 թվականի մայիսի 4-ի թիվ 526-Ն որոշման 23-րդ կետի 4-րդ ենթակետի 14-րդ տողը՝ փոստային կապի ծառայություն: 

Ներքին գործուղումներ (4221) հոդված՝  3.0 մլն. դրամ: 2017թ.-ին նախատեսվել է 7.0 մլն. դրամ: 01.10.2017թ.-ի դրությամբ փոխհատուցվել է 3.6 մլն. դրամ: Ներկայումս գործուղման մեջ են ՃՈ թվով 16 ծառայող, որոնց գործուղման ծախսերի հաշվարկը կազմում է 6.4 մլն. դրամ (հաշվարկը կցվում է): 

Ընդհանուր բնույթի այլ ծառայություններ (4239) հոդված՝ 372.6 մլն. դրամ: Նախատեսվում է երթևեկության կանոնների նկատմամբ վերահսկողության համակարգերի հավատարմագրային  կառավարման ընթացքում կառավարչի կողմից կատարված անհրաժեշտ ծախսերի  հատուցման, ինչպես նաև վարձատրության տարեկան ծախսերի ֆինանսավորման նպատակով և պայմանավորված է ընթացիկ տարվա 9 ամսում՝

- դիտարկման տեսախցիկներով կահավորված խաչմերուկների թիվի 10-ով ավելացման,

-տեսանկարահանող սարքերով արձանագրվող տուգանքներից մուտքերի գերակատարման հիմնական հանգամանքներով: Այսպես.


ՃՈ ընացիկ տարվա արտաբյուջետային միջոցների նախահաշվով հավատարմագրային կառավարչի կատարած ծախսերի հատուցման նպատակով նախատեսվել է 1.875.76 մլն. դրամ իսկ վարձատրության համար՝ 259.5 մլն. դրամ :


Հավատարմագրային կառավարման ընթացքում կահավորվել և շահագործման է հանձնվել 10 նոր խաչմերուկ իսկ խախտումների արձանագրման կենտրոնը համալրվել է 67 նոր աշխատողով (օպերատորներ) : 

Հավատարմագրային կառավարման ընթացիկ տարվա  հատուցման ենթակա ծախսերի  կանխատեսվող մեծությունը կազմում է 2162.2 մլրդ. դրամ (9.5 ամիս, ամսական միջինը՝ 227.6 մլն. դրամ), որը  286.4  մլն. դրամի չափով կամ 15.3  %-ով գերազանցում է տարեսկզբի ծրագրային ցուցանիշը :

Հավատարմագրային կառավարչի վարձատրությունը հաշվարկվում է ՀՀ կառավարության 26.01.2017թ.-ի թիվ 90-Ա որոշման 3-րդ կետի  2 ենթակետի հիման վրա՝ տվյալ համակարգերի միջոցով նշանակված տուգանքների փաստացի գնաձումների և վերը նշված հատուցման գումարների տարբերության 10 %-ի չափով :   Տուգանքների գումարների կանխատեսվող ավելացման պայմաններում կատարված վերահաշվարկով վարձատրության տարեկան չափը նախատեսվում է սահմանել 345.6 մլն. դրամի չափով, տարեսկզբին նախատեսված 259.5 մլն. դրամի փոխարեն, տարբերությունը՝  86.1 մլն. դրամ կամ 33.2 %:
Շենքերի և կառույցների ընթացիկ նորոգում և պահպանում (4251) հոդված՝  3.8 մլն. դրամ: Գումարը նախատեսվում է ՃՈ 2-րդ սպայական գումարտակի ավտոտնակների տանիքների  ընթացիկ նորոգման աշխատանքների  համար, որոնք նորոգումից հետո օգտագործվելու են որպես արխիվային սենյակներ  (նախահաշվարկը կցվում է): 
Կառավարման մարմինների գործունեության հետևանքով առաջացած վնասվածքների կամ վնասների վերականգնում (4851 հոդված)` 5.5 մլն. դրամ:  Նախատեսվում է պատճառված վնասների և հայցվորների ներկայացուցիչներին փոխատուցումներ վճարելու համար: 2017թ.-ին նշված ծախսերի համար նախատեսվել է 4.1 մլն. Դրամ, որի շրջանակներում հունվար-սեպտեմբեր ամիսներին թվով 323 ՀՀ վարչական դատարանի վճիռներով և ԴԱՀԿ-ի որոշումներով փոխանցվել է 4.0 մլն. դրամ: 31.10.2017թ.-ի դրությամբ թվով 114 վճիռներով և ԴԱՀԿ-ի որոշումներով ձևավորվել է 3.75 մլն. դրամ պարտավորություն: Մնացած 1.85 մլն. դրամով (միջին ամսական 0.9 մլն. դրամ) նախատեսվում է մարել նոյեմբեր-դեկտեմբեր ամիսներին սպասվող վճիռներով և ԴԱՀԿ-ի որոշումներով ձևավորվող պարտավորությունները: Հարկ է նշել, որ ծախսերի նման կանխատեսումը պայմանավորված է ընթացիկ տարվա սեպտեմբեր-հոկտեմբեր ամիսներին ստացված վճիռների և ԴԱՀԿ-ի որոշումների քանակով: 
3. Կարգավորման նպատակը և բնույթը. 

Օրենսդրությամբ սահմանված կարգով ՃՈ ընթացիկ տարվա արտաբյուջետային միջոցների մուտքերի և ելքերի ծրագրային ցուցանիշների ճշտումը, առկա պարտավորությունների ամբողջական կատարումը:
4. Նախագծի մշակման գործընթացում ներգրավված ինստիտուտները և անձինք.

ՀՀ ոստիկանություն։
 5. Ակնկալվող արդյունքը՝   ՃՈ բնականոն գործունեության ապահովումն է:
ՀՀ  ոստիկանություն

